
COV TXHEEJ TXHEEM RAU COV MENYUAM UAS KOOM KEV UA SI THIAB KEV NTAUS KIS LAS RAU NTAWM TSEV KAWM NTAWV
Tau muab kho dua tshiab lub 7 hli ntuj, 2010
QHOV LAJ LIM
Cov menyuam kawm ntawv theem 9 mus rau theem 12 uas koom tej kev ua si los kev ntaus kis las lub rooj saib xyuas kev kawm ntawv pom zoo rau cov menyuam koom ua yuav tsum paub lawv qhov hauj.  Rau cov menyuam kawm ntawv rau hauv Menasha cov tsev kawm ntawv, qhov uas koom tej kev ua si los kev ntaus kis las yog tau txoj cai tsis yog hais tias muaj cai koom.  Vim hais tias tau txoj cai koom, qhov uas koom tej kev ua si los kev ntaus kis las ntawd muaj tej yam hauj lwm thiab kev cia siab rau ntawm tus menyuam, uas xav kom pab txhawb nws txawj coj ua ib tug tibneeg zoo muaj ntsej muag li luag tej.
Menasha lub zej zos xav kom txhua cov menyuam uas koom tej kev ua si, kev ntaus kis las ntawd paub coj lawv tus kheej kom zoo, lawv tsev neeg, lawv lub tsev kawm ntawv, thiab lawv lub zos thiaj li muaj ntsej muag. Yog li ntawd, txhua tus menyuam uas koom yuav tsum ua raws li cov kev cai thiab paub lawv txoj hauj lwm txhua lub sij hawm (24 xuas moos ntawm ib hnub/365 hnub ntawm ib xyoo) lawv thiaj li yuav koom tau tej kev ua si los kev ntaus kis las ntawd. 
Yeej pom tau hais tias tej zaum yuav muaj tej yam teeb meem los cuam tshuam tus menyuam txoj kev noj qab nyob zoo ua rau nws koom tsis tau tej kev ntaus kis las, kev ua si. Yog li ntawd, thiaj muaj qhia kev pab cuam rau ntawm cov kev cai ntawm no, pab kev txhawb, pab kev cuam tshuam, thiab pab muab xa rau lwm tus neeg los lwm qhov chaw pab.
Tsoom niam txiv txoj hauj lwm yog sib koom tes nrog tsev kawm ntawv saib xyuas kom tus menyuam ua raws li cov kev cai ntawm tej kev ua si los kev ntaus kis las ntawd.
Qhov hom phiaj ntawm kev koom tej kev ua si, kev ntaus kis las  

Tej kev ua si ntawm tsev kawm ntawv thiab kev ntaus kis las yog ib qho uas tseem ceeb heev rau txoj kev kawm ntawv. Vim rau qhov muaj tej yam kawm uas tus menyuam cov hoob kawm tsis muaj qhia. Lub hom phiaj ntawm qhov uas koom tej kev ua si ntawm tsev kawm ntawv los koom tej kev ntaus kis las yog muaj raws li:

· Ua ib qho kev qhia kom paub hauj lwm thiab paub sib koom tes nrog luag tej thiab kom tus menyuam paub hais tias yog yuav koom tej yam kev ua si los kev ntaus kis las yog tau txoj cai, thiab nrog rau qhov koom ntawd, muaj tej yam hauj lwm nws yuav tsum paub.

· Ua ib qho kev kawm rau cov menyuam kom muaj tus cwj pwm coj muaj kev noj qab nyob zoo, paub tu ib ce dus lug kom txhob muaj mob muaj nkeeg, thiab paub saib xyuas kom txhob muaj teeb meem tshwm sim rau tus kheej.

· Ua ib qho kev ua si los kev ntaus kis las uas ua rau sawv daws hauv lub tsev kawm ntawv los sib txhawb.

· Ua ib qho kev ua sib los kev ntaus kis las rau cov menyuam kawm tswj tus kheej, ua ncaj ncees tsis ntxeev siab, sib koom tes sib pab txhawb, kev zoo siab rau tus kheej, kev zoo siab rau yam kis las yus koom los yam kev ua si yus koom, paub hwm luag lwm tus txoj cai, thiab paub muaj peev xwm ua tiag kom muaj npe.

· Ua ib qho kev ua si los kev ntaus kis las kom cov menyuam muaj kev sib tw.

· Xav kom cov menyuam pom thiab paub txhawb lawv pab ntaus kis las, lawv hoob kawm, thiab lawv lub tsev kawm ntawv ua ntej lawv txoj kev ntshaw. 

KEV TUAJ KOOM
Yog hnub twg uas muaj kev ua si los kev ntaus kis las dab tsi, tus menyuam yuav tsum twb tuaj kawm ntawv ib hnub nkaus mas nws thiaj li koom tau tej kev ua si los kev ntaus kis las ntawd, tsuas yog hais tias, nws xub tau cai qhaj kev kawm ntawv rau hnub ntawd xwb. Cov menyuam uas koom, yog tus twg tau qhaj ib xuas moos twg ntawm hnub kawm ntawv yuav koom tsis tau tej kev ua si los kev ntaus kis las rau hnub ntawd los tej kev xyaum.  Qhov muaj mob yuav tsis zam thaum hais txog ntawm kev ua si los kev ntaus kis las.  Txawm tus menyuam muaj mob los mus tsev, nws 
yuav rov tuaj tsis tau tuaj koom tej kev ua si los kev ntaus kis las tom qab hnub kawm ntawv tas rau hnub ntawd.  Qhov uas yuav tau cai qhaj kawm ntawv yog, muaj dab tsi tshwm sim ceev ceev ntawm nej tsev neeg, muaj kev kuaj mob, kuaj hniav uas tau daim ntawv tso cai ntawm kws tshuaj los, tej kev mus ncig ua si uas nrog tsev kawm ntawv mus, thiab yog tias twb xub npaj kev qhaj ntawv uas tau daim ntawv tso cai nyob rau ntawm lub chav ua hauj lwm lawm. 
Cov qhab nias ntawm kev kawm ntawv yuav tsum tsim nyog
Pib kiag nrog qhov kev ua si los kev ntaus kis las tus menyuam xub xub koom ua nrog, nws yuav tsum koom kev kawm ntawv nws thiaj li koom tau tej kev ua si los kev ntaus kis las.  Yuav kom pom tau hais tias tus menyuam tsim nyog koom tej kev ua si los kev ntaus kis las, lub tsev kawm ntawv, lub tsev hauj lwm DPI uas saib xyuas kev kawm ntawv, thiab lub WIAA uas saib xyuas tej kev ntaus kis las ntawm cov tsev kawm ntawv yuav tsum pom tau hais tias tus menyuam yeej yog ib tug menyuam kawm ntawv tiag tiag.  Tsis tag li ntawd, txhua tus menyuam uas koom kev ntaus kis las yuav tsum kawm kom dhau tas nrho nws cov hoob kawm (cov hoob kawm twg uas kawm tsis tiav yuav tau tus qhab nias F kom thaum twg kawm tiav thiab kawm dhau lawm) thiab tus lej qhab nias kawm ntawv yuav tsum yog 1.5 rov sauv rau lub caij uas qhia tawm cov qhab nias. 

Yog tias tus menyuam poob qhab nias lawm, yuav kom nws rov qab tau cai koom kev ntaus kis las los kev ua si ntawm tsev kawm ntawv, nws tej hauj lwm uas ua rau hauv cov hoob kawm mas yuav tsum tsis txhob poob qhab nias ntxiv li ntawm 10 hnub ntawd.  Yog tias thaum lub caij kaum hnub ntawd, muaj tej kev ua si los kev ntaus kis las, tus menyuam yuav koom tsis tau kom thaum twg pom tau lawm hais tias nws cov qhab nias nce tas ntawm nws cov hoob kawm lawm (yog tias tus naiskhu qhia kev ntaus kis las thiab tus thawj coj uas saib xyuas tej kev ntaus kis las pom zoo, tus menyuam thiaj li koom tau qhov kev xyaum ntaus kis las).  
Cov thawj coj loj ntawm tsev kawm ntawv muaj cai tshem tus menyuam ntawm tej kev ua si los kev ntaus kis las yog tias muaj dab tshwj xeeb tshwm sim.  Tus menyuam, nws niam nws txiv, thiab tus naiskhu uas saib xyuas kev ntaus kis las yuav tsum teem ib lub sij hawm sab laj nrog tus thawj coj loj yog tias muaj li no.
Cov kis las uas muaj rau thaum lub caij nplooj ntoos zeeg yog tias tus menyuam raug tshem tawm koom tsis tau tej kev ntaus kis las, yuav rau tshem tawm raws li:
· 21 hnub tom qab qhov kev ntaus kis las ntawd xub xub pib.  

· 1/3 ntawm tas nrho qhov kev ntaus kis las.  
NCO NTSOOV:  A participant must be academically eligible to participate before they may start serving a code violation.

Es sas las    

Ntawm Menasha cov tsev kawm ntawv tsis muaj ib qho es sas las dab tsi kiag li rau nej yuav tsam tus menyuam muaj raug mob rau ntawm tsev kawm ntawv.  Tab si, ntawm cov tsev kawm ntawv muaj cov ntaub ntawv qhia txog yuav es sas las.  Yog tias nej tsev neeg muaj es sas las lawm, nej yuav tau sau thiab kos npe rau daim ntawv pom zoo tsis yuav es sas las ntxiv, nej qhov es sas las mam li them xwb yog tias tus menyuam muaj kev raug mob ntawm tsev kawm ntawv.


Cov menyuam koom tej kev ntaus kis las uas tau raug mob
· Tus menyuam twg uas koom kev ntaus kis las uas tau raug mob thaum muaj kev xyaum los muaj kev ntaus kis las yuav tsum hais qhia rau tus naiskhu uas saib xyuas tej kev ntaus kis las tam sid ntawd, tus naiskhu mam li kom nws los mus nrog tus tibneeg uas muaj daim ntawv tso cai rau nws qhia thiab saib xyuas tej kev ntaus kis las hu uas Licensed Athletic Trainer.  Tus LAT yuav yog tus uas txiav txim siab pom zoo cia tus menyuam rov koom kev ntaus kis las los yuav tsum tau mus kuaj kws tshuaj ua ntej mam li cia tus menyuam rov koom tau kev ntaus kis las dua.
· Yog tias qhov kev raug mob yuav tau mus kuaj kws tshuaj, tus naiskhu qhia thiab saib xyuas kev ntaus kis las yuav tsum sau daim ntawv peev num qhia txog qhov raug mob ntawd muab kawg cia rau ntawm lub chav ua hauj lwm thiab tus kws tshuaj yuav tsum tau sau ib tsab ntawv tso cai cia tus menyuam koom dua kev ntaus kis las 
· mas nws thiaj li rov koom tau tej kev ntaus kis las.
· Yog tias tus menyuam twb ho los mus tsev lawm, es nws mam li pom tau hais tias nws raug mob, nws yuav tsum qhia rau tus naiskhu qhia thiab saib xyuas kev ntaus kis las sai li sai tau.  

· Yog tias thaum lub caij cov menyuam ntaus kis las lawm, lawv tau raug mob hnyav heev, qhov chaw kho mob twg uas nyob ze tshaj, yuav thauj tus menyuam mus rau qhov chaw ntawd.

Cov menyuam koom tej kev ntaus kis las uas tau tawm mus rau lwm lub zos 

Txhua cov menyuam koom tej kev ntaus kis las uas yuav tau mus rau lwm lub tsev kawm ntawv los lwm lub zos yuav tsum nrog tsev kawm ntawv mus thiab los tib si. Tsuas yog hais tias:

· Niam thiab txiv twb xub tham nrog tus kav xwm uas saib xyuas kev ntaus kis las lawm kom tso cai nkawv thauj tus menyuam tuaj mus rau qhov kev ntaus kis las.  Cov ntaub ntawv uas niam thiab txiv sau thiab kos npe hais tias nkawv mam li yog tus saib xyuas thiab lav tus menyuam muaj nyob rau ntawm lub chav ua hauj lwm.  Cov ntaub ntawv no yuav tsum twb muab sau thiab kos npe tas muab rov tuaj ua ntej li 1 hnub qhov yuav mus ntaus kis las thiab luam ib daim muab rau tus naiskhu qhia kev ntaus kis las.

· Yog tias muaj kev muaj mob hnyav heev tshwm sim los muaj tej yam dab tsi uas tshwm sim loj heev, es niam thiab txiv twb ho tuaj mus koom saib kev ntaus kis las ntawm qhov chaw cov menyuam tuaj mus ntaus kis las ntawd thiab, niam thiab txiv thov tau tus naiskhu tso cai rau tus menyuam nrog nkawv los, los tau.  Niam thiab txiv yuav tsum sau ib qho menyuam ntawv muab rau tus naiskhu thov kom nws tso cai tus menyuam nrog nkawv los.  

Tej khoom siv ntaus kis las
Txhua tus menyuam uas koom tej kev ntaus kis las yuav tsum saib xyuas khaws cia zoo zoo lawv tej khoom siv ntaus kis las.  Cov menyuam nyias yuav tsum saib xyuas thiab khaws cia nyias tej khoom siv ntaus kis las uas tsev kawm ntawv muab rau siv.  Yog tias tej khoom siv ntaus kis las tau ua ploj lawm los muaj neeg nyiag, tus menyuam yuav tsum tau them qhov nqi yuav ib qho tshiab pauj.  Cov menyuam nyias yuav tsum paub nyias hauj lwm muab rov qab los tej khoom uas siv ntaus kis las rau tsev kawm ntawv.  Yuav tsis pub muab lwm yam khoom siv ntaus kis las coj los hloov siv.

· Tej qho khoom siv ntaus kis las uas hnav tau thiab cev ris tsho hnav ntaus kis las yog hnub twg muaj kev ntaus kis las es tus naiskhu uas saib xyuas kev ntaus kis las tso cai no, cov menyuam hnav tau tib pliag ntawm tsev kawm ntawv raws li seb tus naiskhu pom zoo hnav ntev npaum li cas.  Tab si, yuav tsis pub hnav tej khoom siv ntaus kis las los cev ris tsho rau thaum hoob gym uas dhia ua si los hnav mus rau cov hoob kawm, tsuas hnav tau rau thaum lub caij uas muaj xyaum ntaus kis las thiab thaum los mus ntaus kis las kiag lawm xwb.

· Tus menyuam ntaus kis las twg uas pom tau hais tias nws tau lwm lub tsev kawm ntawv tej khoom siv ntaus kis las yuav raug kev rau txim raws li cov kev cai hais ntawm phau ntawv nthuav txog txoj kev coj thaum ntaus kis las.

· Yog tias tus menyuam ntaus kis las twg tsis rov muab tuaj nws tej khoom siv ntaus kis las tom qab qhov kev ntaus kis las tas lawm, yuav tsis pub nws koom lwm qhov kev ntaus kis las kom thaum twg nws muab cov khoom rov qab tuaj los nws them qhov nqi yuav cov khoom siv tshiab.

Kev sab laj ua ntej muaj kev ntaus kis las
Cov kev cai qhia txog txoj kev koom ntaus kis las los koom tej kev ua si ntawm tsev kawm ntawv yuav muab luam tawm nrog rau phau ntawv qhia kev cai ntawm Menasha High School thiab yuav rov muab faib dua rau cov menyuam uas koom ntaus kis las hnub xub xub thawj qhov kev ntaus kis las pib. Cov kev cai yeej muab ib daim luam cia nrog cov ntaub ntawv tseem ceeb uas nyob ntawm tus kav xwm saib xyuas kev ntaus kis las los tus thawj coj ntawm tsev kawm ntawv. Cov menyuam koom ntaus kis las yuav tsum muab cov kev cai nyeem kom tas thiab nug tej yam uas yog tias lawv tsis nkag siab ntawm cov kev cai. 

· Tej kev sab laj uas muaj rau lub sij hawm ua ntej kev ntaus kis las pib, niam thiab txiv yuav tsum tuaj koom kom tau xwb xwb, thiab yog tias ho muaj kev sab laj tej ntawd rau thaum lub caij uas cov menyuam ntaus kis las ntawd, xav kom cov niam txiv tuaj koom kom tau ib qho.  Yog tias niam thiab txiv tsis tuaj koom kom tau ib qho kev sab laj, tus menyuam yuav koom tsis tau kev ntaus kis las.  
· Tej qauv uas tus naiskhu qhia kev ntaus kis las pom zoo ua raws li yuav muab sau tseg thiab faib tawm rau cov menyuam ntaus kis las thiab lawv niam lawv txiv.  
· Yam uas yuav tsum ua yog tias xav tau tej puav pheej ntawm tej kev ntaus kis las (yog tias yam kis las ntaus tus menyuam koom ntawd muaj tej ntawd) yuav muab nthuav tawm qhia rau cov menyuam ntaus kis las thiab lawv niam lawv txiv paub thaum muaj kev sab laj xub xub thawj.

Tej kev ua si ntawm tsev kawm ntawv muab txhais hais tias yog dab tsi
Tej kev ua si uas muaj rau ntawm tsev kawm ntawv, muaj ib tug naiskhu cob qhia tab si tsis yog kev kawm ntawv. Tej kev ua si ntawm tsev kawm ntawv thiab tej kev ntaus kis las tau muab cai ua peb qeb, mam li muab ib qeb piav zuj zus seb muaj li cas. Tej kev cai ntawm cov tsev kawm ntawv thiab ntawm lub tsev kawm ntawv kiag yeej muaj tej kev cob qhia yuav ua li cas ntawm tej kev ua si uas cov menyuam koom ua. Thiab tsis tag li ntawd, cov qeb nyias muaj nyias kev cai thiab kev cia siab rau ntawm cov menyuam ntaus kis las uas tswj lawv txoj kev koom. Qhov kev rau txim cais tsis pub tus menyuam koom kev ua si los kev ntaus kis las yuav raug coj los sib ntxiv xyoo dhau xyoo rau thaum tus menyuam kawm ntawm high school.

Cov txheej txheem rau ntawm qhov kev rau txim raug nplua
Hais txog ntawm cov kev cai ntawm kev rau txim raug nplua, Menasha cov tsev kawm ntawv cov kev cai uas hais txog kev rau txim yuav yog cov muaj hwj chim dua, cov kev cai muaj qhia hais txog kev rau txim li cas rau cov menyuam twg uas muag, tau ntawm lawv tus kheej, sib pauv, los muab rau lwm tus tej dej cawv los tshuaj yeeb dawb ntawm tsev kawm ntawv los thaum twg muaj tej kev ua si rau ntawm tsev kawm ntawv. Tus menyuam twg uas raug qhov kev rau txim cais los raug ncaws tawm ntawm tsev kawm ntawv yuav raug txwv tsis pub nws koom tej kev ua si rau ntawm tsev kawm ntawv. Tab si, yog tias qhov kev rau txim cais tsis ntev npaum li qhov rau txim hais ntawm cov kev cai ntaus kis las, yuav tau nyob qhov kev rau txim raws li hais ntawm cov kev cai ntaus kis las.

Yog tias leej twg tsis ua raws li cov kev cai tau tsim cia yuav raug muab tshem tawm tsis pub koom tej kev ua si. Qhov rau txim cais tsis pub koom tej kev ua si los kev ntaus kis las yog nyob ntawm raws li seb muaj pes tsawg qhov kev ua si los kev ntaus kis las rau ib lub caij twg. Yam kis las twg uas muaj peb plaub lub tsev kawm ntawv tuaj koom ua ib zaug, tus menyuam yuav raug cais tsis pub koom raws lis seb muaj pes tsawg qhov kev ntaus kis las rau hnub ntawd. Lwm yam kev ntaus kis las ces tsuas cais raws li seb muaj pes tsawg qhov kev ntaus kis las rau ib lub caij. 

Cov kev ntaus kis las xaus rau thaum tuaj koom rooj mov noj uas muaj rau qhov kev ntaus kis las ntawd los rau thaum faib tawm cov khoom plig rau cov menyuam los rau cov pab tub ntxhais ntaus kis las.
Yog tias tau ua txhaum cov kev cai, raws li cov txheej txheem tau tsim cia, muab piav qhia txog qhov tsawg kawg nkaus uas yuav tshwm sim ntawm txoj kev raug nplua. Cov naiskhu khiav hauj lwm ntawm tsev kawm ntawv muaj cai yuam kev rau txim los nplua tus menyuam raws li qhov ua txhaum thiab seb nyob ntawm muaj tshwm sim li cas tiag tiag. 

QEB 1 – tej kev ntaus kis las thiab cov pab tub ntxhais dhia seev cev
Tej kev ntaus kis las uas cov tsev kawm ntawv sib koom tw ua yuav tsum coj raws li cov kev cai uas Menasha cov tsev kawm ntawv thiab lub koom haum WIAA uas saib xyuas tej kev ntaus kis las ntawm thoob cov tsev kawm ntawv tau tsim cia ua raws.  Lub koom haum WIAA nyob rau pem lub zos Stevens Point, Wisconsin.  Cov tsev kawm ntawv high school thoob lub lav Wisconsin yeej koom muaj npe nyob rau hauv lub koom haum no.  Cov kev cai uas lub koom haum WIAA thiab tej kev cai uas siv thoob lub lav thiab thoob teb chaws hais txog ntawm kev ntaus kis las twb muab sau cia thiab luam tawm rau sawv daws coj raws li.  Lub koom haum WIAA lub website, piav qhia ntxiv txog tej kev cai thiab piav qhia ntxiv txog ntawm tej kev ntaus kis las, yog www.wiaawi.org.
Lub caij nplooj ntoos zeeg:  
Cov menyuam tub – sib xeem khiav, ncaws pob football, ncaws pob soccer, muaj koom pab tub/ntxhais dhia seev cev
Cov menyuam ntxhais – sib xeem khiav, ntaus Tennis, ntaus pob Volleyball, muaj koom pab tub/ntxhais dhia seev cev
Lub caij no los dau:  

Cov menyuam tub – pov pob Basketball, muaj koom pab tub/ntxhais seev cev, koom kev sib tw uas sib mos sib txhom
Cov menyuam ntxhais – Pov pob Basketball, muaj koom pab tub/ntxhais seev cev, koom kev sib tw uas sib mos sib txhom
Lub caij nplooj ntoos hlav:
 Cov menyuam tub – ntaus pob Baseball, ntaus Golf, ntaus Tennis, sib xeem khiav
              


 Cov menyuam ntxhais – ncaws pob Soccer, ntaus pob Softball, sib xeem khiav
Qeb 1 Cov kev ua si/kev ntaus kis las~ kev rau txim yuav muaj li cas
Cov menyuam uas koom tej kev ntaus kis las thiab koom kev dhia seev cev, yog tias tau ua txhaum yuav raug kev rau txim cais tsis pub koom tej kev ntaus kis las los kev dhia seev cev.  Yog tias lub sij hawm uas raug rau txim ntawd, tseem tsis tau muaj kev ntaus kis las los dhia seev cev tej ntawd, rov txog lub caij uas muaj dua, tus menyuam tseem yuav tsum tau ris lub txim tsis pub nws koom. 

1.  Ua txhaum zaum thib 1 – Tus menyuam ntaus kis las los dhia seev cev yuav raug rau txim cais li ntawm 25% ntawm cov kev ntaus kis las los kev dhia seev cev ntawd thiab qhov kev raug txim ntawd tej zaum yuav kav mus txog rau lwm xyoo tawm tshiab uas rov muaj tej kev ntaus kis las los kev dhia seev cev dua.  Txawm tus menyuam raug qhov kev rau txim cais tsis pub koom los nws yuav tsum tuaj koom tej kev xyaum ntaus kis las los dhia seev cev txhua lub sij hawm, kom thaum twg lub caij ntaus kis las los dhia seev cev ntawm los xaus tus menyuam tseem paub txoj kev ntaus kis las los dhia seev cev ntawd.  
2.  Ua txhaum zaum thib 2 – Tus menyuam ntaus kis las los dhia seev cev yuav raug rau txim cais li ntawm 50% ntawm cov kev ntaus kis las los kev dhia seev cev ntawd thiab qhov kev raug txim ntawd tej zaum yuav kav mus txog rau lwm xyoo tawm tshiab uas rov muaj tej kev ntaus kis las los kev dhia seev cev dua.  Txawm tus menyuam raug qhov kev rau txim cais tsis pub koom los nws yuav tsum tuaj koom tej kev xyaum ntaus kis las los dhia seev cev txhua lub sij hawm, kom thaum twg lub caij ntaus kis las los dhia seev cev ntawm los xaus tus menyuam tseem paub txoj kev ntaus kis las los dhia seev cev ntawd.  Yog tias qhov ua txhaum yog txhom tau haus tshuaj yeeb dawb los haus dej haus cawv, tus menyuam ntaus kis las los dhia seev cev ntawd yuav tsum tau mus raug kuaj soj ntsuam.  Yog tias tsis mus kuaj soj ntsuam, tus menyuam ntaus kis las los dhia seev cev ntawd yuav raug rau txim cais kiag ib xyoo tsis pub nws koom tej kev ntaus kis las los tej kev dhia seev cev (12 lub hli txij kiag hnub tau kev rau txim).
3.  Ua txhaum zaum thib 3 los tshaj – Tus menyuam ntaus kis las los dhia seev cev ntawd yuav raug rau txim cais 1 xyoo kiag (12 lub hli txij kiag hnub tau kev rau txim).

Qeb 2 – Tej kev ntaus kis las uas muaj sib tw, thiab tej kev koom uas yuav muaj nrov npe
Tej kev ntaus kis las uas muaj sib tw thiab tej kev koom uas yuav muaj nrov npe, cov menyuam twg uas yuav koom 

tej no yuav tsum coj raws li cov kev cai tsim tawm rau qhov ntaus kis las. Qeb 2 cov kev koom yog muaj raws li:
Cov menyuam uas los ua cov thawj coj rau sawv daws, kev ntaus bowling, DECA, Forensics, Lacrosse Club, Mock Trial, Madrigal Singers, Musical, NHS, kev ua yeeb yam rau neeg saib, Running Crew, Student Council, and Swing/Jazz Choir, 

qeb 2 - kev rau txim yuav muaj li cas
Cov menyuam uas koom tej kev koom hais saum toj, yog tias tau ua txhaum, yuav raug kev rau txim cais tsis pub koom tej kev koom hais saum toj
1. Ua txhaum zaum thib 1 – Tus menyuam yuav raug kev rau txim cais tsis pub koom 1 qho kev ua si los kev koom, raws li seb tus naiskhu uas saib xyuas kev ua si los kev koom pom zoo.

2. Ua txhaum zaum thib 2 – Tus menyuam yuav raug kev rau txim cais tsis pub koom 2 qho kev ua si los kev koom, raws li seb tus naiskhu uas saib xyuas kev ua si los kev koom pom zoo.  Yog tias qhov ua txhaum yog txhom tau haus tshuaj yeeb dawb los haus dej haus cawv, tus menyuam ntaus kis las los dhia seev cev ntawd yuav tsum tau mus raug kuaj soj ntsuam.  Yog tias tsis mus kuaj soj ntsuam, tus menyuam yuav raug rau txim cais kiag ib xyoo tsis pub nws koom tej kev ua si los kev koom (12 lub hli txij kiag hnub tau kev rau txim).
3. Ua txhaum zaum thib 3 los tshaj – Tus menyuam koom tej kev ua si los tej kev koom hais saum toj yuav raug rau txim cais 1 xyoo kiag (12 lub hli txij kiag hnub tau kev rau txim).

qeb 3 – Cov kev koom uas ib pawg menyuam thiab cov naiskhu twg uas nyiam ib yam dab tsi 
los sib koom ua ke sib tham
Cov kev sib koom uas ib pawg menyuam thiab cov naiskhu twg uas nyiam ib yam dab tsi los sib koom ua ke sib tham
yog hu hais tias interest clubs. Cov kev sib koom no yog nyob ntawm tus menyuam nyiam thiab txaus siab koom 
nrog.  Cov menyuam twg uas koom cov kev ua si uas muaj ib pawg menyuam los sib koom ua ke yuav tsum ua raws 
li cov kev cai coj lub rooj saib xyuas cov tsev kawm ntawv tau tsim cia, thiab yuav tsum ua raws li cov kev cai uas tsev

kawm ntawv tau tsim tawm thiab yuav tsum ua raws li cov kev cai uas nyob nrog pawg twg, tsis tag li ntawd, yuav 

tsum ua hauj lwm pub dawb rau zej zos raws li cov xuas moos hais hauv qab. Yog tias yuav tsum tau ua lwm yam 

tuaj, tus thawj coj loj ntawm lub tsev kawm ntawv mam li los nrog txiav txim siab yuav ua li cas.  Qeb 3 cov kev koom 

yog muaj raws li::
       AIM, Art Squad, Bionics, Chess Club, Construction/Paint Crew, Destination Imagination, Earth Club, Fashion and

Buddies, Gamers, GSA, Improv, Japanese Club, Key Club, Newspaper, Pep Club, Photography Club, Red Cross

Club, Ski Club, Spanish Club, Student Ambassadors, Swim Club, Yearbook, and Youth Speaking Out.

qeb 3~ kev rau txim yuav muaj li cas 
Cov menyuam uas koom ib pawg menyuam thiab cov naiskhu twg uas nyiam ib yam dab tsi uas los sib koom ua ke sib tham, yog tias tau ua txhaum, yuav raug kev rau txim cais tsis pub koom tej kev koom hais saum toj kom thaum twg ua hauj lwm pub dawb rau zej zos tiav tas lawm raws li hais hauv qab.  Cov xuas moos ua hauj lwm pub dawb hais ntawm no yuav muab ntxiv tsis tau rau cov xuas moos ua hauj lwm pub dawb uas tus menyuam yuav tsum tau thiaj li txais tau daim ntawv pov thawj kawm tiav.  Muaj ib tug naiskhu uas yeej yuav los saib xyuas kom tus menyuam ua tiav cov xuas moos ua hauj lwm pub dawb los nws mam li nrhiav lwm tus naiskhu los pab saib xyuas zoo zoo kom tus menyuam ua kom tiav nws qhov hauj lwm.
1. Ua txhaum zaum thib 1 – Tus menyuam yuav tsum ua hauj lwm pub dawb 8 xuas moos ua ntej nws rov koom dua.
2. Ua txhaum zaum thib 2 – Tus menyuam yuav tsum ua hauj lwm pub dawb 16 xuas moos ua ntej nws rov koom dua. Yog tias qhov ua txhaum yog txhom tau haus tshuaj yeeb dawb los haus dej haus cawv, tus menyuam ntaus kis las los dhia seev cev ntawd yuav tsum tau mus raug kuaj soj ntsuam.  Yog tias tsis mus kuaj soj ntsuam, tus menyuam yuav raug rau txim cais kiag ib xyoo tsis pub nws koom tej kev ua si los kev koom (12 lub hli txij kiag hnub tau kev rau txim). 

3. Ua txhaum zaum thib 3 – Tus menyuam yuav raug rau txim cais 1 xyoo kiag (12 lub hli txij kiag hnub tau kev rau txim).  Tab si, yog tias qhov ua txhaum yog txhom tau haus tshuaj yeeb dawb los haus dej haus cawv, thiab ho yog qhov xub xub thawj ua txhaum, tus menyuam yuav tsum mus raug kuaj soj ntsuam.
ZAJ LUS HAIS TXOG MUAJ POV THAWJ TIM KHAWV TSIS TAU UA TXHAUM  – RAU COV MENYUAM TWG UAS MUAJ FEEM TAU UA TXHAUM COV KEV CAI HAIS TXOG NTAWM HAUS DEJ HAUS CAWV LOS HAUS TSHUAJ YEEB DAWB
Yog tias tus menyuam tuaj mus koom tej kev lom zem sab nraum tsev kawm ntawv uas muaj haus dej haus cawv los muaj haus tshuaj yeeb dawb tej ntawd, yog tias thaum twg nws pom muaj tej ntawd, nws yuav tsum tawm ntawm qhov chaws ntawd sai li sai tau.  Yog tias tub ceev xwm ho tuaj txog thaum lub caij tus menyuam tab tom tawm los mus es raug tub ceev xwb ceev tseg, tus menyuam yuav tsum muab kom tau pov thawj coj los qhia hais tias nws tsis tau tau haus dej haus cawv los haus tshuaj yeeb dawb.  Yog tias tus menyuam muab tau pov thawj los qhia thiab tshawb tau qhov tseeb, nws yuav tsis raug kev rau txim.
ZAJ LUS HAIS TXOG TXOJ KEV COJ NCAJ NCEES  

Cov menyuam twg uas tau ua txhaum cov kev cai lawm thiab yeem los hais qhia ncaj ncaj rau cov thawj coj loj, los qhia rau lawv tus naiskhu saib xyuas kev ntaus kis las (yog tias hais qhia rau tus naiskhu uas saib xyuas kev ntaus kis las ua ntej, tus menyuam yuav tsum raug tshem tawm tsis pub nws koom kev ntaus kis las kom thaum twg hais rau tus thawj coj loj paub), ua ntej tsev kawm ntawv hnov ntawm lwm tus tibneeg los, thiab tus menyuam tsis txhob txwm zais dag ntxias cov coj ntawm tsev kawm ntawv, tej zaum yuav raug zam txim me ntsis, qhov sij hawm uas cais tsis pub koom tej kev ntaus kis las yuav raug muab txo me ntsis. Yog tias ib tug naiskhu twg los cov thawj coj loj pom qhov tus menyuam ua txhaum ntawm lawv lub qhov muag kiag, qhov uas yeem qhia ncaj ncaj kom tau kev zam txim me ntsis yuav tsis muaj. Thiab tsis tag li ntawd, qhov yeem qhia ncaj ncaj yuav tsum twb xub los qhia rau cov thawj coj los paub lawm ua ntej raug lawv nug.

Qhov uas yeem qhia ncaj ncaj mas tus menyuam yuav tsum los qhia qhov nws ua txhaum ntawd sai li sai tau, hnub tom qab kiag thaum nws tuaj txog kiag ntawm tsev kawm ntawv los rau thaum nws muaj xyaum kev ntaus kis las, seb qhov twg yog qhov xub tshwm sim (txawm hais tias kev kawm ntawv phav lawm los yog tias tseem muaj tej kev xyaum ntaus kis las, tus menyuam yeej los hais qhia tau rau tus naiskhu paub). Yog tias tau ua txhaum rau lub caij sov, uas cov menyuam phav ntawv, tus menyuam yuav tsum tuaj mus hais qhia rau cov thawj coj loj ntawm tsev kawm ntawv los tus secretary hnub tom qab kiag qhov nws ua txhaum ntawd. Yog tias qhov ua tau ua txhaum ntawd, poob rau vas xaum vas thiv (hnub Friday, Saturday, Sunday) yuav tsum tuaj qhia paub rau hnub Monday tom qab kiag.
Qhov yuav tshwm sim yog tias cia li tawm kev ntaus kis las los raug tshem tawm
Tus menyuam twg uas raug tshem tawm ntawm ib qhov kev ntaus kis las vim hais tias raug kev rau txim yuav tsis muaj cai koom tau lwm qhov kev ntaus kis las rau xyoo kawm ntawv ntawd.
Tus menyuam twg uas cia li tawm qhov kev ntaus kis las nws koom ntawm ib lub caij twg, nws yuav tsis muaj cai mus koom tau rau lwm qhov kev ntaus kis las rau tib lub caij ntaus kis las ntawd. Yog tias qhov kev ntaus kis las yeej muaj ua thoob lub xyoo kawm ntawv los yog tias tus menyuam tsis raug xaiv rau qhov kev ntaus kis las, ces qhov hais ntawm no yuav tsis muaj dab tsi rau nws.  Yog tias tus naiskhu saib xyuas kev ntaus kis las yog tus uas pom zoo tsis kam tus menyuam koom, tus naiskhu saib xyuas kev ntaus kis las yuav tsum sab laj nrog cov thawj coj loj qhia vim li cas nws txiav txim siab li ntawd.
qhia me ntsis tej kev coj uas tsis pub kom muaj
Cov menyuam twg uas koom tej kev ntaus kis las yuav tsum ua raws li cov kev cai ntawm tsev kawm ntawv thiab coj tus kheej kom zoo, muaj lub peev xwm ua tau siab dav txawm yeej los swb los xij peem, paub hwm luag tej, hais cov lus los siv tej lus zoo hais xwb thiab hnav tej ris tsho du dais.  Cov menyuam ntaus kis las yuav tsum tswj tus kheej txhob coj ua tej yam uas yuav ua rau luag tej pom tsis zoo rau nws los rau lub tsev kawm ntawv.  Tej kev coj ua tsis zoo muaj raws li:  

· Ua txhaum tej kev cai lij choj.

· Muaj tej tshuaj txhaum cai ntawm tus kheej, haus los noj thiab yuav tej tshuaj txhaum txoj kev cai.  Piv txwv li, tej dej cawv (tej npias uas sau hais tias tsis muaj cawv saw nrog ntawm daim phlaub yeej muaj cawv sib saw nrog), tej tshuaj txhaum kev cai los tshuaj yeeb dawb, tej hom tshuaj uas ua rau lub siab coj tsis tu, tej hom tshuaj noj kom muaj zog tuaj, los tej tshuaj uas tus kws tshuaj sau ntawv mus nqa noj, yog tias txhob txwm siv noj tsis raws li tus kws tshuaj xaj. 

· Txhob txwm cais vim daim nqaij tawv txawv, txhob txwm thab plaub, ua phem muaj kub ntxhov, ua heev heev thiab hem los hawv lwm tus tibneeg.

· Tau yuav los haus tej luam yeeb, los tau ntawm tus kheej tej luam yeeb uas haus los tso hauv lub qhov ncauj noj los tej luam yeeb uas hnia ntawm qhov ntswg mus.

· Ua tus tswv cuab, ua tus txhawb nqa, los mus koom tej kev lom zem uas muaj dej cawv haus los muaj tej tshuaj yeeb dawb haus.

· Txhob txwm tsis mloog ua raws li tus naiskhu saib xyuas kev ntaus kis las hais rau thaum lub caij koom kev ntaus kis las.

· Coj tus cwj pwm tsis zoo los ua txhaum txoj cai saum Internet.

· Txhob txwm siv lub xov tooj cellphone ua tej yam uas txhaum txoj kev cai.
Tus menyuam ntaus kis las twg los tus menyuam uas koom tej kev ua yeeb yam twg, yog tias raug ntes coj mus kaw thiab raug liam lub txim txhaum loj yuav raug cais tsis pub koom tej kev ntaus kis las thiab tej kev ua yeeb yam, tej kev xyaum ntaus kis las thiab xyaum yeeb yam tej ntawd, yuav raug cais tsis paub thaum twg mam li rov cia nws koom dua kom thaum twg tub ceev xwm muaj xwj zoo zoo tiav tas thiab qhov kev raug liam ntawd raug tsho tawm lawm los tsev hais plaub phua lub txim hais tias tsis tau ua txhaum dab tsi.  Yog tias tus menyuam ntaus kias las, tsev hais plaub tau phua lub txim hais tias tau ua txhaum lawm, nws yuav tsum kom tiav txhua yam ua raws li kev pom zoo ntawm tseem fwv.

Yog tias muaj lwm yam teeb meem tshwm sim uas tsis muaj li hais saum toj qhov twg, cov thawj coj loj ntawm tsev kawm ntawv mam li muab saib xyuas zoo zoo seb yuav ua li cas tuaj.  Cov naiskhu cob qhia kev ntaus kis las yeej tawm tau tej kev cai thiab kev rau txim yog tias ua txhaum lawv cov kev cai ntawm qhov kev ntaus kis las; tab si, these cov kev cai ntawd, yuav tsum tsis txhob cuam tshuam cov kev cai uas hais txog txoj kev coj tus kheej ntawm tej kev ntaus kis las thiab tus thawj coj loj ntawm tsev kawm ntawv yuav tsum pom zoo rau cov kev cai thiab.

cov thawj coj loj rau txim cais tsis pub koom
Cov menyuam ntaus kis las uas sawv cev rau Menasha cov tsev kawm ntawv yuav tsum yog cov tibneeg uas txawj coj raws li tej kev cai.  Lawv yuav tsum ua raws li cov kev cai ntawm tsev kawm ntawv thiab cov kev cai tsim tawm rau sawv daws ua raws li.  Qhov yuav raug thawj coj loj rau txim cais tsis pub koom muaj raws li:
· Txhob txwm qhaj kev kawm ntawv, coj tus cwj pwm tsis zoo, los ua tau tej yam txaus ntshai.
· Txhob txwm tuaj mus tsoo tej tsev kawm ntawv los nyiag khoom ntawm tej tsev kawm ntawv.
· Txhob txwm coj tus cwj pwm dhuav ntsej muag, ua tau tej yam txaus ntshai thiab kub ntxhov, txhob txwm mus 

tsoo tsev thiab ua tub sab nyiag khoom.

Qhov txheej txheem saib seb yuav ua li cas yog tias ua txhaum cov kev cai thiab qhia qhov kev rau txim yog dab tsi yog tias tau ua txhaum
· Tej kev tsis txaus siab los yog tias yuav raug muab npe xa mus rau txim thaum ua txhaum cov kev cai, yuav tsum tau muab sau cia muaj li cas tiag tiag, tus neeg uas muaj qhov tsis txaus siab ntawd yuav tsum kos npe rau daim ntawv sau, muab rau cov thawj coj loj ntawm tsev kawm ntawv, tsis pub dhau 30 hnub ntawm qhov ua txhaum ntawd kom lawv thiaj li xwj tau. 

· Yog tias tsev kawm ntawv txais tau daim ntawv peev num los ntawm tub ceev xwm los, los nyeem txog hauv daim ntawv xov xwm, qhov 30 hnub uas yuav siv xwj yuav tsis muaj, cov thawj coj loj cia li muab kev rau txim rau tus menyuam xwb. 
· Cov thawj coj loj ntawm high school los lawv cov uas lawv xaiv los saib xyuas hauj lwm mam li xwj qhov uas tus menyuam raug muab npe xa mus rau txim thiab pub tus menyuam ntaus kis teb lus.

· Yog tias tom qab cov thawj coj loj xwj tas thiab tshawb nrhiav tau hais tias tus menyuam ntaus kis las yeej tau ua txhaum cov kev cai lawm, mam li hais rau tus menyuam ntaus kis las paub thiab qhia rau nws qhov kev raug txim yog li cas li ntawm 2 hnub kawm ntawv ntawd.

· Qhov kev rau txim cais tsis pub koom kev ntaus kis las los kev ua si pib kiag rau thaum hais qhia rau tus menyuam ntaus kis las paub nws qhov kev raug txim los thaum twg tsab ntawv sau qhia nws qhov kev rau txim tuaj txog rau tim tsev, seb qhov twg xub tshwm sim.

· Coj thawj coj loj mam li hu kom tau ib tug laus qhia paub txog qhov kev rau txim ntawm tus menyuam qhov ua txhaum.

KEV RAU TXIM – QHOV TXHEEJ TXHEEM UAS YUAV HAIS MUS RAU TXHEEJ SIAB ZOG
1. Thaum uas xub pib qhov yuav mus hais rau txheej siab zog, yuav tau hais rau tus thawj coj loj ntawm lub tsev kawm ntawv thiab tus tibneeg saib xyuas tej kev ntaus kis las ntawm tsev kawm ntawv ua ntej, nkawv mam li hais mus rau lub rooj saib xyuas cov kev ua si thiab kev ntaus kis las ntawm tsev kawm ntawv.  Qhov ua thov kom muab mus hais rau txheej siab zog yuav tsum muab sau rau ib tsab ntawv muab tuaj tsis pub dhau ntawm 7 hnub uas txij thaum tus menyuam raug kev rau txim.  Ntawm tsab ntawv sau uas thov kom muaj mus hais rau txheej siab zog, tus menyuam ntaus kis las thiab nws niam nws txiv yuav tsum sau tseeb tseeb yog vim li cas xav kom muab coj mus hais rau txheej siab zog thiab qhia qhov uas tshwm sim muaj li cas thiab tshwm sim rau hnub twg, qhov kev rau txim yog li cas, thiab hais qhia muaj pov thawj li cas kom txos lub txim.

2. Tus menyuam ntaus kis las los nws niam nws txiv yeej muaj cai hais mus ntxiv rau tus thawj coj loj uas saib xyuas tas nrho cov tsev kawm ntawv yog tias lawv tsis txaus siab rau qhov uas txiav txim siab uas lub rooj saib xyuas kev ntaus kis las ntawm tsev kawm ntawv tau phua.

Nco ntsoov :  Cov tibneeg ntawm lub rooj saib xyuas kev ntaus kis las ntawm tsev kawm ntawv yog cov uas raug xaiv los khiav hauj lwm thiab tus thawj coj loj ntawm tsev kawm ntawv yuav yog tus saib xyuas lub rooj no nrog rau nws tus nws xaiv los pab saib hauj lwm, tab si tus tibneeg no tsis muaj cai xaiv tsa.  Lub rooj saib xyuas no yeej txhob txwm tsim tawm los mloog tej plaub ntug uas muaj tshwm sim rau ntawm cov tsev kawm ntawv.  Lub rooj saib xyuas no muaj 5 tug tibneeg koom uas yog cov naiskhu cob qhia kev ntaus kis las thiab lwm cov naiskhu, lawv nyias muaj nyias cai xaiv tsa.
kev rau txim yog tias tus menyuam muaj ob qho kev ua si  los kev ntaus kis las
Cov menyuam ntaus kis las yeej koom tau ob qho kev ua si los kev ntaus kis las; tab si, yog tus menyuam tau ua txhaum cov kev cai, nws yuav raug cais tsis pub nws koom ob qho tib sib (Piv txwm: ncaws pob Football thiab koom lub koom haum DECA).

Txwv tsis pub txais khoom plig
Cov menyuam ntaus kis las twg uas ua txhaum cov kev cai yuav tsis muaj cai txais tej khoom plig uas muab faib tawm rau thaum lub caij uas muaj kev ntaus kis las ntawd thiab yog tias muaj lwm lub caij uas muaj kev ntaus kis las los nws yuav tsis muaj cai txais cov khoom plig thaum ntawd thiab.  Cov menyuam twg uas ua txhaum cov kev cai ntawm tej kev ntaus kis las yuav tsis tau lawv lub npe xa mus seb puas tau khoom plig.  Cov khoom plig muaj raws li: MVP, MIP, Coaches’ Award, Captain, All-Conference, All-Area, thiab All-State.

Hais txog ntawm tej chaws muaj haus dej haus cawv
Muaj qhia tseeb tseeb:  Yuav txwm tsis pub tus menyuam ntaus kis las tsuj taw hauv tej chaws los mus koom tej kev lom zem uas muaj haus dej haus cawv los muaj haus yeeb dawb.  Txoj cai no tsis txwv yog tias tus menyuam thiab tsev neeg ho mus noj hauv ib lub khws noj mov uas muaj dej muaj cawv, los yog tias ho tau nrog nws niam nws txiv mus rau ib qhov chaw twg uas muaj neeg haus dej haus cawv, thiab yog tias tus menyuam ho ua hauj lwm rau ib qho chaw twg uas muaj muag tej dej cawv ntawd. Yuav tsis txwv nws mus rau tej chaw uas muaj ntaus golf los ntaus bowling uas muaj tibneeg haus dej haus cawv.  Cov menyuam ntaus kis las yuav tsum saib xyuas zoo zoo tsis txhob mus rau tej qho chaw twg uas yuav zoo li lawv ua txhaum dab tsi lawm.  

Ua tswv cuab rau kev lom zem
Tus menyuam ntaus kis las twg uas muaj ib qho kev lom zem ntawm nws lub tsev es muaj haus dej haus cawv los haus tshuaj yeeb dawb yuav raug kev rau txim loj heev.  Piv txwv: Yog tias tus menyuam ntaus kis las ua ib qho kev lom zem txhaum txoj kev cai, tab si, nws ua txhaum zaum thib 1 xwb, vim hais tias qhov kev lom zem nrob rau ntawm nws lub tsev, yuav npaum nkaus li nws ua txhaum zaum thib 2 lawm.  Tus menyuam ntaus kis las uas ua qhov kev lom zem ntawd, yuav siv tsis tau qhov kev los lees hais ncaj ncaj kom tau kev zam txim me ntsis.
Tej kev ua kos noj tshoob/kev rov tuaj sib ntsib ntawm tsev neeg
Yeej tsis txwv qhov uas tus menyuam koom tej ua kos noj tshoob, tej kev rov tuaj sib ntsib ntawm tsev neeg, los lwm yam kev noj haus uas yuav muaj tej dej cawv haus, tab si nws yuav tsum tsis txhob haus dev haus cawv txawm tias niam thiab txiv tso cai los nws yuav haus tsis tau.  Niam thiab txiv txoj kev tso cai tsis npaum li cov kev cai coj uas hais ntawm tej kev ntaus kis las.
lub koom haum WIAA cov kev cai hais txog koom lwm qhov chaw tej kev ntaus kis las
Lub koom haum WIAA cov kev cai hais tias ib tug menyuam twg uas koom ib qho kev ntaus kis las ntawm nws lub tsev kawm ntawv yuav tsum ua siab dawb paug coj ncaj ncees rau nws lub tsev kawm ntawv pab tub/ntxhais ntaus kis las. Yog tias nws mus koom lwm lub tsev kawm ntawv los lwm qhov chaw uas muaj ntaus kis las, nws yuav rov los koom tsis tau rau ntawm nws lub tsev kawm ntawv lawm.
ZAJ LUS HAIS TSIS LEES 
Cov txheej txheem ntawm no tsuas muab nthuav tawm qhia me ntsis txog cov kev cai uas lub koom haum WIAA, lub Fox Valley Conference,thiab Menasha cov tsev kawm ntawv tau tsim tawm. Qhov txheej txheem ntawm no yuav lav tsis tau hais tias yuav qhia txog txhua yam yuav muaj tshwm sim.  Yog tias nej muaj lus dab tsi nug ntxiv no, thov nej sab laj nrog cov naiskhu cob qhia kev ntaus kis las los tus uas saib xyuas tej kev ntaus kis las ntawm tsev kawm ntawv.

